
 
 

 

ᐱᓇᓱᒐᑦᓴᖅ 
 
ᑲᑎᕕᒃ ᓄᓇᓕᓕᒫᑦ ᑲᕙᒪᖓ (ᑫᐋᔩ) ᓄᓇᓖᑦ ᖁᓛᓂ ᐱᔪᓐᓇᐅᑎᖃᕐᓱᓂ ᑎᒥᐅᔫᕗᖅ ᓄᑭᖃᕐᓱᓂ ᑯᐸᐃᒃ ᓄᓇᖓᑕ ᑕᕐᕋᖓᓂ 55 
ᖁᓛᓂ.  ᑫᐋᔩ ᒫᓐᓇ ᕿᓂᕐᖁᖅ ᑲᑦᓱᖓᐃᑦᑐᒥᒃ ᐆᒻᒪᕆᑦᑐᒥᒃ ᐃᓄᒻᒥᒃ ᑫᐋᔩᒥ ᐱᓇᓱᒍᒪᕋᔭᕐᑐᒥᒃ ᐃᒪᐃᓘᕐᓗᓂ:  
 

ᓱᔪᑦᑎᓯᑦᑕᐅᓕᓂᕐᒥᒃ ᐊᒻᒪᓗ ᐃᓕᓐᓂᐊᑎᑦᓯᓂᕐᒥᒃ ᐱᔪᓐᓇᑐᓪᓚᕆᒃ 
 
ᑐᓴᕐᑎᓯᖃᑦᑕᓗᓂ ᑐᑭᒧᐊᑦᑎᓯᔨᐅᑉ ᐃᑲᔪᕐᑎᖓᓂᒃ ᓄᑕᐅᓯᓕᑎᕈᓐᓇᑐᓕᕆᓂᐅᑉ ᐱᓇᓱᕝᕕᖓᑕ, ᓱᔪᑦᑎᓯᑦᑕᐃᓕᓂᕐᒥᒃ ᐊᒻᒪᓗ 
ᐃᓕᓐᓂᐊᑎᑦᓯᓂᕐᒥᒃ ᐱᔪᓐᓇᑐᓪᓚᕆᒃ ᑎᓕᔭᐅᒪᐅᑎᖃᕐᖁᖅ ᐃᑉᐱᒍᓱᒋᐊᖃᕐᓂᒥᒃ ᓄᓇᒥᐅᑕᐃᑦ ᓇᔪᒐᖏᑦᑕ ᓯᓚᑎᖏᑦᑕᓗ ᖃᓄᐃᓐᓂᖏᑦ 
ᑲᔪᓯᑎᑕᐅᑦᓯᐊᒪᖔᑕ ᐊᒻᒪᓗ ᐊᑐᓕᕐᑎᓯᓗᓂ ᓄᑖᖕᖑᑎᑦᓯᖃᑦᑕᓗᓂᓗ ᐃᓕᓐᓂᐊᑎᑦᓯᓂᕐᒧᑦ ᐸᕐᓇᓯᒪᐅᑎᖏᓐᓂᒃ ᓄᓇᕕᐅᑉ 
ᒥᕐᖑᐃᓯᕐᕕᖏᑕ.  ᐃᓚᐅᑎᓪᓗᒋᑦ, ᑭᓯᐊᓂ ᐃᓱᓕᕝᕕᖃᕋᑎᒃ: 
 

• ᓄᓇᒥᐅᑕᐃᑦ ᓇᔪᒐᖏᑦᑕ ᓯᓚᑎᖏᑦᑕᓗ ᖃᓄᐃᓐᓂᖏᑦ ᑲᔪᓯᑎᑕᐅᑦᓯᐊᒪᖔᑕ ᐃᑉᐱᒋᓗᒋᑦ: 
o ᐊᑐᓕᕐᑎᓗᒋᑦ ᓱᔪᑦᑎᓯᑦᑕᐃᓕᓂᐅᑉ ᐸᕐᓇᓯᒪᐅᑎᖏᑦ; 
o ᓴᓇᓗᒋᑦ, ᐊᑐᓕᕐᑎᓗᒋᑦ ᐊᒻᒪᓗ ᓄᑖᖕᖑᑎᖃᑦᑕᓗᒋᑦ ᑲᒪᒋᔭᐅᓂᖏᑦᑕ ᐸᕐᓇᓯᒪᐅᑎᖏᑦ; 
o ᑐᑦᓯᕋᕐᓗᓂ ᐊᒻᒪᓗ ᓄᐃᑦᓯᓗᓂ ᖃᐅᔨᓴᕈᑎᑦᓴᓂᒃ ᐋᕐᕿᑕᐅᒪᔪᓂᒃ ᓱᕐᖁᐃᑎᓗᒍ ᐊᖏᓕᒋᐊᕐᓗᒍᓗ ᒥᕐᖑᐃᓯᕐᕖᑦ 

ᖃᐅᔨᒪᔭᐅᓂᖓ; 
o ᖃᐅᔨᓴᕐᓗᒍ ᐃᑉᐱᒋᓗᒍᓗ ᓱᑯᐃᔭᐃᓂᒃᑯᑦ ᖃᐅᔨᓴᕈᑎᑦᓴᐃᑦ ᐊᖏᕐᑕᐅᒪᔪᑦ ᐊᖏᖃᒌᑦᑎᓯᔩᑦ ᑲᑎᖕᖓᔨᖏᓐᓄᑦ; 
o ᐃᑉᐱᒋᓗᒋᑦ ᐳᓚᕋᕐᑐᑦ ᐊᒻᒪᓗ ᒥᕐᖑᐃᓯᕐᕕᐅᑉ ᐱᓇᓱᑦᑎᖏᑕᑦ ᓱᖃᑦᓯᐅᑎᖏᑦ ᓲᓱᑦᓴᓯᐊᕐᒪᖔᑕ ᐊᕙᑎᐅᑉ 

ᐱᑦᓯᐊᑕᐅᒋᐊᖃᕐᓂᖓᓂᒃ ᐊᒻᒪᓗ ᒪᓕᒐᖏᓐᓂᒃ; 
o ᐱᓇᓱᖃᑎᖃᕐᓗᓂ ᒥᕐᖑᐃᓯᕐᕕᐅᑉ ᐱᓇᓱᑦᑎᖏᓐᓂᒃ, ᐃᑉᐱᒍᓱᓪᓗᓂ ᐆᒪᔪᐃᑦ ᓴᐳᒻᒥᔭᐅᓂᖏᑦᑕ ᐸᕐᓇᑕᐅᒪᐅᑎᖓᓂᒃ; 
o ᐊᐅᓚᑦᓯᓗᓂ, ᓄᑖᖕᖑᑎᕆᖃᑦᑕᓗᓂ ᐊᒻᒪᓗ ᐱᓇᓱᑦᑎᓂᒃ ᐃᓕᓐᓂᐊᑎᑦᓯᖃᑦᑕᓗᓂ ᒥᕐᖑᐃᓯᕐᕕᐅᑉ 

ᓱᔪᑦᑎᑕᐅᑦᑕᐃᓕᓂᖓᑕ ᒥᑦᓵᓄᑦ ᐊᒻᒪᓗ ᐃᓕᓐᓂᐊᑎᑦᓯᓂᕐᓄᑦ; 
o  

• ᐊᑐᓕᕐᑎᓯᓗᓂ ᐊᒻᒪᓗ ᓄᑖᖑᓂᕐᐹᓂᒃ ᓄᐃᑦᓯᓗᓂ ᐃᓕᓐᓂᐊᓂᐅᑉ ᐸᕐᓇᓯᒪᐅᑎᖓᓂᒃ ᓄᓇᕕᐅᑉ ᒥᕐᖑᐃᓯᕐᕕᖏᓐᓄᑦ: 
o ᒥᕐᖑᐃᓯᕐᕕᒨᓕᖓᑦᓯᐊᒪᖔᑕ ᓱᖃᑦᓯᕈᑏᑦ ᐃᑉᐱᒋᓗᒋᑦ; 
o ᐊᕐᕌᒍᓕᒫᕐᓯᐅᑏᑦ ᓱᖃᑦᓯᕈᑏᑦ ᐸᕐᓇᑕᐅᒪᔪᑦ ᐃᓕᓐᓂᐊᑎᑦᓯᓂᐅᑉ ᐸᕐᓇᑕᐅᒪᐅᑎᖓᓂ ᐊᑐᕐᑕᐅᓯᐊᕐᒪᖔᑕ; 
o ᐋᕐᕿᓱᕐᓗᒋᑦ ᐊᒻᒪᓗ ᓇᓗᓇᐃᕐᓗᒋᑦ ᐱᐅᒃᑯᑏᑦ ᐃᓕᓐᓂᐊᑎᑦᓯᒍᑏᑦ; 
o ᐱᓇᓱᖃᑎᖃᕐᓗᓂ ᓄᓇᓕᓐᓂ ᐊᒻᒪᓗ ᓄᓇᕕᐅᑉ ᐃᓕᓐᓂᐊᓂᓕᕆᔨᖏᓐᓂᒃ, ᐱᕙᓪᓕᐊᑎᑦᓯᓗᓂ ᒥᓇᕐᓗᓂᓗ 

ᐃᓕᓐᓂᐊᕈᑎᓂᒃ ᓄᓇᕕᒻᒥ ᒥᕐᖑᐃᓯᕐᕕᒨᓕᖓᔪᓄᑦ; 
o ᐊᑐᓕᕐᑎᓗᒋᑦ ᐃᓕᓐᓂᐊᕈᑏᑦ ᐃᓗᓕᖏᑦ ᒥᕐᖑᐃᓯᕐᕕᐅᑉ ᑐᓴᕈᑎᓕᕆᓂᖏᓐᓄᑦ; 
o ᐊᑐᐃᓐᓇᐅᑎᑦᓯᓗᓂ ᐱᔪᓐᓇᓚᕆᓐᓂᒥᒃ ᐋᕐᕿᓱᕐᑕᐅᓂᖓᓄᑦ ᑐᑭᓕᐅᕆᓂᕐᒧᑦ ᓱᖃᑦᓯᐅᑎᓄᑦ ᐃᓚᐅᑎᓪᓗᒋᑦ 

ᑕᑯᑦᓴᐅᑎᑦᓯᓃᑦ ᓄᐃᑕᑎᑕᐅᓂᖏᓐᓄᑦ ᒥᕐᖑᐃᓯᕐᑐᑦ ᐃᓪᓗᖁᑎᖏᓐᓂ. 
o ᐊᖏᖃᑎᒌᑦᑎᓯᔩᑦ ᑲᑎᖕᖓᔨᖏᑦᑕ ᑲᑎᖕᖓᓂᖓᓂ ᐃᑲᔪᖃᑦᑕᓗᓂ.  

 
• ᓄᓇᕕᒻᒥ ᒥᕐᖑᐃᓯᕐᕖᑦ ᐱᕙᓪᓕᐊᔭᐅᓂᖓᓄᑦ ᖃᐅᔨᒋᐊᕐᕕᐅᒍᓐᓇᓗᓂ: 

o ᐊᑐᓂ ᒥᕐᖑᐃᓯᕐᕕᒧᑦ ᓄᑖᒧᑦ ᓄᐃᑕᒧᑦ, ᐃᓚᐅᓗᓂ ᐊᑐᐃᓐᓇᕈᕐᑎᑕᐅᓂᖓᓄᑦ ᐃᓕᓐᓂᐊᕈᑎᑦᓴᐃᑦ ᐊᒻᒪᓗ 
ᓱᔪᑦᑕᐃᓕᑎᑦᓯᓃᑦ ᐸᕐᓇᑕᐅᓂᖏᓐᓄᑦ; 

o ᐃᓚᐅᓗᓂ ᐱᕙᓪᓕᐊᔭᐅᓂᖓᓄᑦ ᐊᑐᓕᕐᑎᑕᐅᓂᖓᓄᓪᓗ ᒥᕐᖑᐃᓯᕐᕕᐅᑉ ᓄᐃᑕᑎᑦᓯᓂᖏᓐᓄᑦ ᒥᕐᖑᐃᓯᕐᑐᑦ 
ᐃᓪᓗᖁᑎᖏᓐᓂ; 

o ᕆᐊᖃᕐᓂᖓ ᒪᓕᓪᓗᒍ, ᐊᑐᐃᓐᓇᐅᑎᑦᓯᓗᓂ ᐱᔪᓐᓇᓚᕆᓐᓂᒥᒃ ᓱᖃᑦᓯᓂᕐᓄᑦ ᐊᑐᕐᑕᓄᑦ ᓄᐃᑕᐅᓂᖏᓐᓄᑦ 
ᐅᒃᑯᐃᑕᐅᓂᖏᓐᓄᓗ ᓄᓇᕕᒻᒥ ᒥᕐᖑᐃᓯᕐᕖᑦ; 

 
ᐱᒍᓐᓇᕆᐊᓕᖏᑦ:  
 
• ᐃᓕᓐᓂᐊᕕᕐᔪᐊᒥ ᐱᔭᕇᕈᑎᖃᕆᐊᓕᒃ ᓄᓇᒥ ᓱᑯᐃᔭᐃᓂᕐᒨᓕᖓᔪᒥᒃ (ᐆᒪᔪᓕᒫᓂᒃ ᖃᐅᔨᓴᕐᓂᖅ, ᓄᓇᓕᕆᓂᖅ, 

ᓄᓇᖕᖑᐊᓕᕆᓂᖅ, ᐊᓯᖏᓪᓗ); ᑖᑦᓱᒧᖕᖓᓕᖓᔪᒥᒃ ᐱᓇᓱᓕᓂᐅᒍᓂ ᐃᓱᒪᒋᔭᐅᓛᕐᒥᔪᖅ; 
• ᐃᓕᓯᒪᓂᖃᑦᓯᐊᓗᓂ ᐃᓘᓐᓈᒍᑦ ᐃᓄᐃᑦ ᑐᓂᕐᑕᖏᓐᓂᒃ, ᐱᐅᓯᕕᓂᖏᓐᓂᒃ ᐊᒻᒪᓗ ᐃᓕᕐᕈᓯᖓᓂᒃ; 
• ᖃᐅᔨᓴᕈᓐᓇᓯᐊᕐᓗᓂ, ᕿᒥᕐᕈᕈᓐᓇᓯᐊᕐᓗᓂ, ᓇᐃᓈᕆᒍᓐᓇᓗᓂ ᐊᓪᓚᒍᓐᓇᓯᐊᕐᓗᓂᓗ; 
• ᐱᓇᓱᖃᑎᖃᓕᓂᐅᑦᓯᐊᓗᓂ; 
• ᐊᓪᓚᓂᒃᑯᑦ ᐅᖄᓂᒃᑯᓗ ᐱᓇᓱᒍᑎᒋᓗᒍ ᖃᐅᔨᒪᓗᓂ ᐅᑯᓇᓂ ᐅᖃᐅᓰᕐᓂ: ᐃᓄᒃᑎᑐᑦ, ᖃᓪᓗᓈᑎᑐᑦ, ᐅᐃᒍᐃᑎᑐᑦ; 
• ᐱᓇᓱᒍᑎᒋᓗᒍ ᖃᐅᔨᒪᓗᒍ ᓇᓂᓕᒫᖅ ᐊᑐᕐᑕᐅᓲᒥ ᖃᕆᑕᐅᔭᕈᑎᒥᒃ Macintoshᓕᕆᐅᑎᒥᒃ(ᐊᓪᓚᒍᑎ, ᐃᕐᐸᖓᔪᓂᒃ ᐱᓇᓱᒍᑎ, 

ᑲᑎᕐᓱᐃᕕᒻᒥᒃ, ᐊᓯᖏᓐᓂᓗ); 
• ᐊᕐᕕᑕᐃᓐᓇᓕᒫᕈᓐᓇᓗᓂ ᓄᓇᕕᒻᒥ.  
 
ᐱᓇᓱᕝᕕᐅᑉ ᓇᓃᓐᓂᖓ:  ᑰᒃᔪᐊᖅ 
ᑮᓇᐅᑦᔭᓵᖏᑦ: ᐃᑭᓐᓂᐹᖓ $60 205 ᐊᒻᒪᓗ ᐊᒥᓲᓂᕐᐹᖓ $103 305 ᐊᕐᕌᒍᑕᒫᑦ (ᐳᕐᑐᓂᖓ 10). 
ᐱᕙᓪᓕᖁᑎᑖᕐᑕᐅᑎᖏᑦ  

• ᐃᓅᓂᐅᑉ ᐊᑭᑐᓂᖓᑕ ᑲᓱᖕᖏᒍᑎᖓᓂᒃ ᐃᑲᔫᑎ: ᐃᑭᓐᓂᐹᖓ $8,500/ᐊᕐᕌᒍᑕᒫᑦ  
• ᓂᕿᑖᕈᑏᑦ: ᐃᑭᓐᓂᐹᖓ $3 707/ᐊᕐᕌᒍᑕᒫᑦ 
• ᐋᕐᕌᒐᑕᒫᑦ ᐊᐅᓪᓚᕈᑏᑦ: ᐊᒥᓲᓂᕐᐹᑦ 3 ᐃᓄᒃ ᐊᑐᓂ ᐊᕐᕌᒍᑕᒫᑦ; 
• ᐱᔭᕆᐊᑭᓕᑎᕐᓯᒪᔪᑦ ᐃᓄᑐᖃᕐᐅᒍᑎᑖᕐᑕᐅᑏᑦ: 6% ᐱᓇᓱᕝᕕᒥᑦ, 4% ᐱᓇᓱᑦᑎᒥᑦ. 
• ᐃᒻᒥᒎᕐᑎᑐᑦ ᐃᒻᒪᖃᐅᑏᑦ 
• ᕿᑲᑲᐃᓐᓇᕈᑏᑦ: 20 ᐅᓪᓗᐃᑦ ᐊᕐᕌᒍᓕᒫᒥ 
• ᕿᑲᕐᓇᐃᑦ ᑲᕙᒪᒃᑯᓄᑦ ᐃᓕᑕᕆᔭᐃᑦ: 19 ᐅᓪᓗᐃᑦ ᐃᓚᐅᑎᓪᓗᒋᑦ 10 ᕿᑎᖕᖑᒥ 

 
 
ᐃᓕᒐᓱᐊᕈᑎᑎᑦ ᑐᔫᑎᒋᓗᒋᑦ 5:00-ᖕᖑᓚᐅᕐᑎᓇᒍ ᐅᓐᓄᓴᒃᑯᑦ ᒣ 5, 2023-ᒥ ᐅᕗᖓ: 
 
Human Resources Department 
Kativik Regional Government 
P.O. Box 9, Kuujjuaq QC J0M 1C0 
Email: humanresources@krg.ca 
Fax: 819-964-2975 
 

 
ᑮᐋᔩ ᐊᑦᔨᒌᑦᑎᓯᑦᓱᓂ ᐱᕕᑦᓴᖃᕐᑎᓯᓲᖑᑦᓱᓂ ᐱᓇᓱᕝᕕᐅᕗᖅ. ᑕᒪᓐᓇ ᒪᓕᓪᓗᒍ ᐊᒻᒪᓗ ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓ, 
ᖃᓄᐃᓕᖓᐅᑎᖏᑦ ᐊᑦᔨᐅᖏᑦᑑᑐᐃᓐᓇᕆᐊᓖᑦ ᐱᕙᓪᓕᑎᑦᓯᒍᒪᒧᑦ ᐃᓄᐃᑦ ᐃᓕᒐᓱᑦᑐᑦ ᐱᓇᓱᒐᑦᓴᑖᖁᒧᑦ. 

ᐱᓇᓱᒐᕐᑖᕋᓱᐊᕈᑏᑦ ᑎᒍᔭᐅᖃᑦᑕᓚᖓᖕᖏᑐᑦ ᐅᒃᑯᐊᑕᐅᓂᖓᑕ ᐱᓇᓱᒐᕐᑖᕋᓱᐊᕐᓂᐅᑉ ᐃᓱᓕᕝᕕᖓᑕ ᐅᖓᑖᓂ. 
 

ᐱᓇᓱᒐᕐᑖᕋᓱᐊᕈᑏᑦ ᓂᕈᐊᕐᑕᐃᑦ ᑭᓯᐊᓂ ᖃᐅᔨᑎᑕᐅᓛᕐᑐᑦ. 

